
Azmin (kiri) menyampaikan ucapan pada majlis penyampaian sumbangan bantuan dan Program Penyerahan Foodbank di
Surau Al-Iman, Kampung Melayu Sri Gombak, hari ini. - Foto Bernama

A- A+

KUALA LUMPUR - Lebih 98 peratus pekerja di dalam industri pembuatan yang berdaftar di
bawah Program Imunisasi Industri Covid-19 Kerjasama Awam-Swasta (PIKAS) telah
menerima sekurang-kurangnya dos pertama suntikan vaksin wabak tersebut.

Menteri Kanan Perdagangan Antarabangsa dan Industri Datuk Seri Mohamed Azmin Ali
berkata, PIKAS mencatat prestasi yang amat baik dan membantu menyokong
mempercepatkan kadar vaksinasi rakyat Malaysia.

“Walaupun jumlah tenaga kerja dalam sektor pembuatan di dalam negara adalah lebih
kurang 2.2 juta orang, namun harus diingat sebahagiannya telah mengambil suntikan di
bawah Program Imunisasi Covid-19 Kebangsaan (PICK) dan juga secara ‘walk-in’ (jumpa
terus).

“Jadi daripada sejumlah 900,000 lebih yang
dijadualkan untuk mendapatkan suntikan di bawah
PIKAS, lebih 98 peratus telah disuntik dan ini satu
pencapaian yang cukup baik,” katanya kepada
pemberita selepas menziarahi empat beradik yang
menjadi yatim piatu selepas kehilangan ibu bapa
serta nenek mereka akibat Covid-19 di Kampung
Melayu Sri Gombak, dekat sini hari ini.

Mohamed Azmin berkata, kementeriannya
menyasarkan untuk melengkapkan proses
imunisasi kepada pekerja industri di bawah PIKAS
selewat-lewatnya pada penghujung bulan ini dan melihat kepada prestasi program itu,
beliau yakin ia akan dapat dicapai.

pekerja sektor pembuatan suntikan vaksin Covid-19

1 Program Gerak Kerjaya Johor tawar 4,000 kekosongan jawatan

2 Rugi lebih RM65,000 ditipu hadiah nombor ramalan tidak wujud

3 PBB kecam rampasan kuasa di Guinea

4 Dua maut, kenderaan terputus dua selepas langgar pokok

5 Mangsa banjir Sabah kekal 75 orang pagi Isnin

